З А П И С Н И К

од триесетата седница  на Советот на Општина Богданци

одржана на 11.07.2019 година 
Седницата се одржа во салата на Советот на Општина  Богданци со почеток во 08.15 00 часот. 

 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Драгица Ѓавочанова, Емилија Минева,  Снежана Енџекчева, Митко Ѓаваталиев, Пандорка Ампова, Ангелина Арнаудова Каракабаков, Елена Шутарова,  Ристо Киров, Александар Семенпеев, Ристо Ичков и Ѓорѓе Костадинчев.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и ги праша советниците дали имаат забелешки по записникот од 27–та седница. 
Бидејќи немаше забелешки се премина на гласање по Записникот од 27-та седница. Записникот од 27-та седница се усвои со 11 (единаесет) гласа „За“. 

Претседателот отвори дискусија по записникот од 28–та седница. 
Бидејќи немаше забелешки се премина на гласање по Записникот од 28-та седница. Записникот од 28-та седница се усвои со 11 (единаесет) гласа „За“. 

Претседателот отвори дискусија по записникот од 29–та седница. 
Александар Семенпеев побара да бидат вметнато во записникот дискусијата по точка 7 дека не се работи за манифестација „Бела Ноќ“ и да биде изземено од одлуката. Бидејќи немаше забелешки се премина на гласање по Записникот од 29-та седница со забелешките. Записникот од 29-та седница со забелешките се усвои со 11 (единаесет) гласа „За“. 

Претседателот за работа на седницата го предложи следниот 

ДНЕВЕН РЕД
1. Предлог-Програма за дополнување на Програмата за уредување на градежно земјиште во Општина Богданци за 2019 година;

2. Предлог-Програма за дополнување на програмата за изработување  на урбанистички планови во Општина Богданци за 2019 година;

3. Предлог-Измени и дополнувања на буџетот на Општина Богданци за 2019 година (ребаланс);
4. Предлог-Одлука за давање согласност за формирање на паралелки со помал број на ученици во ООУ „Петар Мусев“-Богданци;
5. Измена и дополнување на Статутот на ЈОУДГ „Коста Поп-Ристов Делчев“-Богданци;
6. Предлог-Решение за разрешување и именување на член на Училишниот одбор на СОУ „Богданци“-Богданци како претставник на општината;

7. Предлог-Решение за разрешување и именување на членови на Училишниот одбор на ООУ „Петар Мусев“-Богданци како претставници на општината;

8. Предлог-Решение за разрешување и именување членови на Органот за внатрешна контрола на ЈОУДГ „Коста Поп-Ристов Делчев“-Богданци;

9. Советнички прашања;

Потоа отвори дискусија по предложениот дневен ред. 
Бидејќи никој не се јави за збор се премина на изјаснување по дневниот  ред.   Дневниот ред се усвои со11 (единаесет) гласа „За“. 
Се премина на работа по усвоениот дневен ред.

Точка 1. Предлог-Програма за дополнување на Програмата за уредување на градежно земјиште во Општина Богданци за 2019 година
Претседателот отвори дискусија по Предлог-Програмата за дополнување на Програмата за уредување на градежно земјиште во Општина Богданци за 2019 година и најпрво и даде збор на Соња Маџирова од општинската администрација да даде образложение по предложената програма.
Збор зеде Соња Маџирова кој образложи дека се работи за дополнување со средства кои се одобреми од Министерство за животна средина за изработка на техничка документација за атмосферска канализација во Богданци.
Градоначалникот Блаже Шапов рече дека со техничката документација ќе се опфатат сите суводолици во Богданци.
Бидејќи никој не се јави за збор се премина на гласање по предложената Програма. Програмата се донесе со 11 (единаесет) гласа „За“.
Точка 2. Предлог-Програма за дополнување на програмата за изработување  на урбанистички планови во Општина Богданци за 2019 година
Претседателот отвори дискусија по Предлог-Програма за дополнување на програмата за изработување  на урбанистички планови во Општина Богданци за 2019 година и најпрво и даде збор на Соња Маџирова од општинската администрација да даде образложение по предложената програма.
Збор зеде Соња Маџирова кој образложи дека се дополнува програмата со планска документација за фотоволтаични централи.
Прашање имаше Ристо Ичков дали се склучени договори со сопствениците на земјиштето, но беше одговорено дека мора прво да се изработи планската документација по потоа да се склучуваат договори.
Бидејќи никој друг не се јави за збор се премина на гласање по предложената програма. Одлуката се донесе со 11 (единаесет) гласа „За“.
Точка 3. Предлог-Измени и дополнувања на буџетот на Општина Богданци за 2019 година (ребаланс)
Претседателот отвори дискусија и најпрво и даде збор на Симона Савиќ од општинската администрација да даде образложение по предложените измени и дополнувања на Буџетот на Општина Богданци за 2019 година.
Збор зеде Симона Савиќ кој образложи дека во измената и дополнувањето на буџетот на општина Богданци за 2019 година се внесени средствата за кои беше аплицирано по  Програмата за финансиска поддршка на руралниот развој за 2018 година. Од страна на Агенцијата за финансиска поддршка во земјоделството и руралниот развој одобрени се повеќе средства по мерките. Согласно обезбедените средства кои дополнително ќе бидат приход на општина Богданци а согласно на ова и планирањето на трошењето на средствата се врши измена и дополнување на Буџетот за 2019 година и согласно ова се вметнати и претходните пренамени на буџетот кои во текот на 2019 година беа донесени од страна на советот на Општината. Во делот на наменската дотација се направени комплетни измени во речиси сите програми на единките корисници. Истите како и основниот буџет се намалени на ниво на циркуларот доставен од страна на Министерството за финансии каде блок дотацијата за 2019 година им изнесува 68.181.571,00 денари и салдо од претходна година 5.174.167,00 денари. Измените ги имате детално доставени во посебниот дел од ребалансот на буџетот и тоа во програмите К1-Библиотекарство, Н1-основно образование, Н2-средно образование и В1-детски градинки. Со Измената и дополнувањето на буџетот се земени предвид сите законски измени кои во делот на платите се направија до сега и кои треба да се планираат во иднина заклучно со септемвриската плата на вработените во јавните институции. 

Градоначалникот ги извести советниците дека од страна на Светска банка не е одобрен заемот за кој се поднесе апликација.

Дискусија по ребалансот има Ристо Ичков и Митко Ѓаваталиев.
Бидејќи никој друг не се јави за збор се премина на гласање по предложените измени и дополнувања на буџетот на општина Богданци за 2019 година. Ребалансот се донесе со 11 (единаесет) гласа „За“.

Точка 4. Предлог-Одлука за давање согласност за формирање на паралелки со помал број на ученици во ООУ „Петар Мусев“-Богданци
Претседателот отвори дискусија по Предлог-Одлуката за давање согласност за формирање на паралелки со помал број на ученици во ООУ „Петар Мусев“-Богданци и најпрво и даде збор на  Венера Зелева да даде образложение по предложената одлука.

Снежана Енџекчева исто така го образложи барањето за паралелки со помал број на ученици.
Бидејќи никој друг не се јави за збор се премина на гласање по предложената одлука. Одлуката се донесе со 11 (единаесет) гласа „За“
Точка 5. Измена и дополнување на Статутот на ЈОУДГ „Коста Поп-Ристов Делчев“-Богданци
Претседателот отвори дискусија по Измената и дополнувањата на Статутот на ЈОУДГ „Коста Поп-Ристов Делчев“-Богданци и најпрво и даде збор на Катерина Бојаџиева од ЈПУДГ „Коста Поп-Ристов Делчев“-Богданци да даде образложение по истите.

Ристо Ичков рече дека советничката група на ВМРО-ДПМНЕ ќе биде воздржана поради измените кои се однесуваат на промената на името. Одлуката за давање согласност се донесе со 7 (седум) гласа „За“ и 4 (четири) гласа „Воздржан“.
Точка 6. Предлог-Решение за разрешување и именување на член на Училишниот одбор на СОУ „Богданци“-Богданци како претставник на општината
Претседателот отвори дискусија по Предлог-Решение за разрешување и именување на член на Училишниот одбор на СОУ „Богданци“-Богданци како претставник на општината. Бидејќи немаше забелешки се премина на гласање по истото. Решението се донесе со 11 (единаесет) гласа „За“
Точка 7. Предлог-Решение за разрешување и именување на членови на Училишниот одбор на ООУ „Петар Мусев“-Богданци како претставници на општината
Претседателот отвори дискусија по Предлог-Решение за разрешување и именување на членови на Училишниот одбор на ООУ „Петар Мусев“-Богданци како претставници на општината. Бидејќи немаше забелешки се премина на гласање по истото. Решението се донесе со 11 (единаесет) гласа „За“
Точка 8. Предлог-Решение за разрешување и именување членови на Органот за внатрешна контрола на ЈОУДГ „Коста Поп-Ристов Делчев“-Богданци
Претседателот отвори дискусија по Предлог-Решение за разрешување и именување членови на Органот за внатрешна контрола на ЈОУДГ „Коста Поп-Ристов Делчев“-Богданци. Бидејќи немаше забелешки се премина на гласање по истото. Решението се донесе со 11 (единаесет) гласа „За“.

Точка 9. Советнички прашања
Претседателот ги извести советниците дека секој советник има право на по две прашања, а Градоначалникот е присутен  на седницата и ќе може да добијат одговор на прашањата.
Снежана Енџекчева праша кога се планира да се отвори  канцеларијата на Министерството за труд и социјална политика и дали се планира да се вработи нов кадар или ќе се пополни од постојаниот.

Градоначалникот одговори дека се планира да се отвори во најскоро време и најверојатно ќе има едно ново вработување.

Емилија Минева праша дали се планира да се исчисти зеленилото покрај патот Богданци-Стојаково и другите локалните патишта.

Градоначалникот одговори дека се работи на тоа, комуналното претпријатие има ангажирано лица кои ќе ги кастрат гранките и расчистат зеленилото покрај локалните патишта.

Ристо Киров праша кога се планира да се поправи шахтата на Љокова река.

Градоначалникот рече дека е даден налог на Комуналното претпријатие да се поправи шахтата.

Митко Ѓаваталиев праша чија е обврската за расчистување по завршеното асфалтирање на улицата кај Здравен Дом во Богданци.

Градоначалникот рече дека расчистувањето е обврска на фирмата која ги извршуваше градежните работи, но во најкраток рок ќе биде соберена земјата која е оставена таму.

Ристо Киров даде сугестија да се подобри хигиената во градот бидејќи е во лоша состојба.

Градоначалникот рече дека се работи на подобрување на хигиената, но комуналното претпријатие  нема доволно капацитет да го исчисти цело населено место. Затоа треба и граѓаните да помогната околу тоа со тоа што ќе си го исчистат просторот пред нивните објекти и дворови. Во тек е чистење на депонијата во Богданци, но ќе биде потребно и чистење на патот и просторот околу депонијата. Ќе треба да се организира некоја акција во која ќе се вклучат и граѓаните.

Александар Семенпеев рече дека комуналното претпријатие има проблем со чистењето на просторот околу контејнерите.

Елена Шутарова рече дека потребно е да се едуцираат децата уште во почетните одделение.
Градоначалникот рече дека ќе се направи план за да се спроведе акција за чистење.

Емилија Минева даде предлог секој месец да има по една акција на различни локации.

Митко Ѓаваталиев рече дека граѓаните биле револтирани од работата на комуналното претпријатие.

Ристо Ичков даде предлог за панаѓурот во Стојаково имало во план да се повика да пее Ален Хасановиќ, па ако може ако настанот да се одржи во локалот кај што се одржуваат и останатите  настани. Исто така даде предлог градинката да може да соработува со организацијата Лајонс кои сакаат да организираат бесплатен скрининг за очи за децата во градинката.
Со тоа беше исцрпен дневниот ред  и претседателот ја затвори седницата.

Бр. 08 –1147/1


     
                                          Претседател 

11.07.2019 год.

        

  
           на Советот на Општина Богданци

Богданци

